
Trácht Deiridh 
 

Léite agus faofa ag an Aire O'Donnell 22/8/2023 

 

Gníomh atá ag teastáil 
 

Lorgaítear cead ón Aire Ceadúnas Urthrá a dheonú do Fuinneamh Sceirde Teoranta (FST) faoi Alt 3 den Acht Imeall Trágha 1933, arna 

leasú, chun Imscrúduithe Láithreáin a dhéanamh ar an limistéar eagair eischósta ag Carraigeacha an Sceirde, Co. na Gaillimhe 

 

Achoimre fheidhmeach 
 

Lorgaítear cead an Aire Ceadúnas Urthrá a dheonú do Fuinneamh Sceirde Teoranta (FST) faoi Alt 3 den Acht Imeall Trágha 1933, 

arna leasú ar feadh téarma cúig (05) bliana, chun Imscrúduithe Láithreáin a dhéanamh ar an limistéar eagair eischósta ag 

Carraigeacha an Sceirde, Co. na Gaillimhe. 

 

Mioneolas 
 

Tá Fuinneamh Sceirde Teoranta (FST), ag cur isteach ar Cheadúnas Imscrúdaithe Urthrá ón Roinn Tithíochta, Rialtais Áitiúil agus 

Oidhreachta (RTRÁO) chun tabhairt faoi imscrúduithe láithreáin chun saintréithe geoiteicniúla, geoifisiceacha, meit-aigéin, acmhainní 

gaoithe agus tréithe beantacha de chuid shuíomh beartaithe Fheirm Ghaoithe Eischósta Charraigeacha an Sceirde a dhearbhú. Is le 

haghaidh gníomhaíochtaí imscrúdaithe láithreáin amháin atá an tIarratas seo ar Cheadúnas Urthrá, ní chuirfear aon struchtúir 

bhuana in airde mar chuid de na gníomhaíochtaí atá beartaithe. 
 

Is feirm ghaoithe eischósta fosaithe amach ó Chósta Thiar na hÉireann í Feirm Ghaoithe Eischósta Charraigeacha an Sceirde agus faoin 

bPrótacal Idirthréimhseach aithnítear mar thionscadal Ábhartha nó Céim a hAon é. Mar sin, is tionscadal ardtosaíochta í Feirm 

Ghaoithe Eischósta Charraigeacha an Sceirde agus bhí sé ar cheann de na tionscadail ar bhronn an tAire Comhshaoil, Aeráide agus 

Cumarsáide Toiliú Limistéir Mhuirí (TLM) air ar an 23 

Nollaig 2022. Sonraí ar fáil ag https://www.gov.ie/en/publication/fab8f -maritime-area- consent- mac/. Díreoidh Feirm Ghaoithe 

Eischósta Charraigeacha an Sceirde ar chlár seachadta luathaithe don tionscadal eischósta seo chun spriocanna roimh 2030 

fuinnimh in-athnuaite an rialtais a bhaint amach. Baineann an t-iarratas seo go sonrach le ceadúnas urthrá atá beartaithe chun 

gníomhaíochtaí imscrúdaithe láithreáin a dhéanamh thar thréimhse cúig bliana ag an suíomh atá beartaithe don feirme gaoithe atá 

beartaithe. Is é 141km2 an limistéar foriomlán is ábhar don iarratas seo. 
 

Cuntas Gairid ar Oibreacha 
 

Tá cead á lorg ag an Iarratas seo ar Cheadúnas Urthrá chun gníomhaíochtaí fiosraithe láithreáin a dhéanamh d'Fheirm Ghaoithe 

Eischósta Charraigeacha an Sceirde atá suite thart ar 5km amach ó chósta chontae na Gaillimhe. Baineann achar 141 km2 le láithreán 

an Limistéir Ceadúnais Urthrá, agus clúdaíonn sé an limistéar atá riachtanach chun tionscadal feirme gaoithe eischósta 450MW 

a sheachadadh. 
 

Is é an cuspóir atá leis an bhfeachtas suirbhéireachta atá beartaithe ar Fheirm Ghaoithe Eischósta Charraigeacha an Sceirde ná 

saintréithe geoiteicniúla, geoifisiceacha, meit-aigéin, acmhainní gaoithe agus tréithe beantacha laistigh den Limistéar Ceadúnais 

Urthrá a dhearbhú. 
 

Tá tuilleadh sonraí faoin ngníomhaíocht atá beartaithe leagtha amach san fhoirm iarratais(ceangailte) agus ag an nasc: 
 

gov.ie - FS007161 Fuinneamh Sceirde Teoranta - Imscrúduithe Láithreáin d'Fheirm Ghaoithe Eischósta Charraigeacha an Sceirde atá 

beartaithe (www.gov.ie) 



 

Tá an fhoirm iarratais a chuir Fuinneamh Sceirde Teoranta (FST) isteach faoi iamh ag (Táb 01) 
 

Tá Léarscáil an Cheadúnais Urthrá ceangailte ag (Táb 02) 

 

 

Toilithe Comhghabhálacha: 
 

Deonaíodh ceadúnas urthrá do Fuinneamh Sceirde Teo le haghaidh imscrúduithe suímh in 2002 agus cuireadh síneadh leis ina 

dhiaidh sin in 2007 (go Bealtaine 2008). Ina theannta sin, cuireadh iarratas eile ar cheadúnas Urthrá isteach in 2008. Níor chlúdaigh 

an dá iarratas roimhe seo na comhordanáidí céanna atá ag an Limistéar Ceadúnais Urthrá san iarratas seo. 
 

Le déanaí, cuireadh isteach iarratas ar cheadúnas urthrá le haghaidh imscrúdú láithreáin i gconair cábla easpórtála OWF 

Charraigeacha an Sceirde (FS007543) in 2022. 
 

 
 

Comhairliúcháin  

Comhairliúchán Poiblí faoi Alt 19 den Acht Imeall Trágha 1933, agus Rialachán 42 de na Comhphobail Eorpacha (Éin agus 

Gnáthóga Nádúrtha) 2011, mar a leasaíodh 
 

Reáchtáladh tréimhse chomhairliúcháin phoiblí idir an Chéadaoin 04 Eanáir 2023 agus an Déardaoin 02 Feabhra 2023. Foilsíodh 

sonraí an Chomhairliúcháin Phoiblí san Irish Examiner, Clare Champion agus sa Connacht Tribune. 
 

Chomh maith leis na doiciméid iarratais a chuir FST isteach, bhí na doiciméid ar mhaithe le Scagadh le haghaidh Measúnacht Iomchuí 

ar taispeáint go poiblí freisin ag na láithreacha thíos idir an Chéadaoin 04 Eanáir 2023 agus an Déardaoin 02 Feabhra 2023 agus 

foilsíodh iad ar shuíomh gréasáin na Roinne: 

Sceirde atá beartaithe (www.gov.ie)  

 

Suíomhanna 

Taispeána: 

 

l Stáisiún Gardaí an Chlocháin, Bóthar na Gaillimhe, An Clochán, Co. na Gaillimhe. 095-22500/085-8814626 
 
 
 

l    Stáisiún Gardaí Charna (le coinne amháin), Carna, Co. na Gaillimhe (déan teagmháil le hEoin O Malley, 085 -8814626 

nó eoin.p.omalley@garda.ie 
 

 

l Stáisiún Gardaí Chill Rois, Bóthar na hInse, Cill Rois, Co. an Chláir. 065-9080550 
 
 
 

l An Rannóg Pleanála, Comhairle Contae na Gaillimhe, Foirgnimh an Chontae, Cnoc na Radharc, Gaillimh. 091 -509000 
 
 
 

l Comhairle Contae an Chláir, An Rannóg Pleanála, An Bóthar Nua, Inis, Co. an Chláir. 065- 6846232 
 
 
 

l Leabharlann an Chlocháin, Sráid an Mhargaidh, An Clochán, Co. na Gaillimhe. 091-509616 
 
 
 

l Leabharlann Chill Chaoi, Sráid Uí Chonaill, Cill Chaoi, Co. an Chláir.065 -9056034 
 

 
Reáchtáladh an dara comhairliúchán poiblí chun earráid chló sna fógraí poiblí a bhaineann leis an dáta dúnta agus uimhreacha 

tagartha an chomhairliúcháin phoiblí tosaigh, a reáchtáladh idir na dátaí an 4 Eanáir 2023 agus an 2 Feabhra 2023, a cheartú. 
 

Reáchtáladh an dara comhairliúchán idir an Luan an 30 Eanáir 2023 agus an Mháirt an 28 Feabhra 2023. Foilsíodh sonraí an 

Chomhairliúcháin Phoiblí san Irish Examiner, Clare Champion agus sa Connacht Tribune. 
 



Bhí cóip den iarratas, de na doiciméid ábhartha agus de na doiciméid Scagtha ar fáil le scrúdú, idir an Luan an 30 Eanáir 2023 

agus an Mháirt an 28 Feabhra 2023, ag na láithreacha taispeána thuas agus ag na láithreacha cuí ar shuíomh gréasáin na Roinne. 

Sceirde atá beartaithe (www.gov.ie) 

 

Tar éis tuairimí an Chomhlachta Phoiblí agus Fhorordaithe a fháil ó na comhairliúcháin thuas, chuir an tIarratasóir Ráiteas Tionchair 

nuashonraithe Natura isteach chun moltaí Comhshaoil Chomhairleoir Mara na Roinne a léiriú. Rinne Comhairleoir Mara na Roinne 

Comhshaoil scrúdú ar an Ráiteas Tionchair nuashonraithe Natura agus measadh go raibh dóthain faisnéise breise ann chun a 

thuilleadh comhairliúcháin a éileamh leis an bpobal. Dá bhrí sin, bhí gá le tréimhse Athchomhairliúcháin faoi Alt 19 den Acht Imeall 

Trágha 1933, agus faoi Rialachán 42 de Rialacháin na gComhphobal Eorpach (Éin agus Gnáthóga Nádúrtha), 2011. 
 

Reáchtáladh comhairliúchán in athuair idir an Mháirt an 2 Bealtaine 2023 agus an Chéadaoin an 31 Bealtaine 2023. Foilsíodh sonraí an 

Chomhairliúcháin Phoiblí san Irish Examiner, Clare Champion agus sa Connacht Tribune. 
 

Bhí cóip den iarratas, doiciméid ábhartha, doiciméid scagtha agus RTN (Ráiteas Tionchair Natura) nuashonraithe ar fáil le scrúdú, 

idir an Mháirt 2 Bealtaine 2023 agus an Chéadaoin 31 Bealtaine 2023, ag na láithreacha taispeána thuas agus ag na láithreacha 

cuí ar shuíomh gréasáin na Roinne. 

Sceirde (www.gov.ie) 
 

 
Aighneachtaí agus Measúnú Poiblí 

 

Ar mhaithe le rannpháirtíocht an phobail, rinneadh teagmháil le haon duine den phobal a rinne aighneacht sa chéad tréimhse 
de chomhairliúcháin phoiblí ina n-aonar chun iad a chur ar an eolas faoin dara tréimhse comhairliúcháin. Rinneadh teagmháil 
leo ina n-aonar freisin chun iad a chur ar an eolas faoin tréimhse chomhairliúcháin athuaire. 

 

 
Fuarthas 31 aighneacht phoiblí le linn an chéad chomhairliúcháin agus an dara comhairliúchán. 

 

Rinneadh na haighneachtaí seo a chomhdhlúthú (Táb 07) agus cuireadh ar aghaidh chuig an iarratasóir iad. Tá freagra an iarratasóra 

ar na haighneachtaí poiblí ag (Táb 08). 

 

 
Fuarthas 26 aighneacht phoiblí le linn na tréimhse athuaire comhairliúcháin athuaire. 

 

Rinneadh na haighneachtaí seo a chomhdhlúthú (Táb 09) agus cuireadh ar aghaidh chuig an iarratasóir iad. Tá freagra an iarratasóra 

ar na haighneachtaí poiblí ag (Táb 10). 

 
Comhairliúchán maidir leis na Comhlachtaí Forordaithe 

 

Foráiltear le Rialacháin Imill Trá, 2011 (I.R. Uimh. 353 de 2011) faoi rialachán 3 go bhféadfaidh an tAire, le linn dó nó di measúnú a 

dhéanamh ar iarratas ar Urthrá, mar atá leagtha amach faoi alt 18A (1) d’Acht 1933, tuairimí a lorg ó roinnt comhlachtaí forordaithe. 
 

Maidir leis an iarratas seo, iarradh tuairimí ó na forais seo a leanas le linn gach tréimhse chomhairliúcháin: 
 

l Foras na Mara 

l Oifig na Suirbhéireachta Muirí 

l Aonaid Seandálaíochta Faoi Uisce agus Caomhantais Dúlra na Roinne Tithíochta, Rialtais Áitiúil agus Oidhreachta 

l An Roinn Talmhaíochta, Bia agus Mara 

l An tÚdarás um Chosaint Iascaigh Mhara 

l Iascach Intíre Éireann (IFI) 

l Comhairle Contae na Gaillimhe 

l Comhairle Contae an Chláir 

l Soilse na hÉireann 

l An tAonad Comhairleach Uisce agus Mara – Innealtóireacht agus Comhshaol (RTRÁO) 

l An Roinn Comhshaoil, Aeráide agus Cumarsáide 
 

 
 



Cuireadh tuairimí ar aghaidh chuig an iarratasóir (Táb 11 & 12) agus ní raibh aon agóidí i bprionsabal i gcoinne na n-oibreacha 
beartaithe. Rinneadh na tuairimí a cuireadh isteach agus freagra an iarratasóra ar na tuairimí Comhlachta Forordaithe seo (Táb 13 & 
14), a mheas mar chuid den Mheasúnacht Iomchuí. 
 

Rinneadh cíoradh ar choinníollacha molta mar chuid den Mheasúnacht Iomchuí agus rinneadh iad a chíoradh freisin mar chuid 
den mheasúnú ar an iarratas seo. 

 

 
Measúnachtaí Timpeallachta 

Scagadh le haghaidh Measúnacht Iomchuí 
 

Mar chuid den mheasúnú ar an iarratas ar cheadúnas Urthrá, rinne Comhairleoir Mara (Comhshaol) na Roinne Scagadh le haghaidh 
Measúnacht Iomchuí (scagadh chéim 1) agus, dá mba ghá, Measúnacht Iomchuí (céim 2), i ndáil leis na héifeachtaí suntasacha is 
dóigh a bheidh ag an iarratas ar cheadúnas urthrá ar láithreáin Eorpacha. Chríochnaigh Comhairleoir Mara (Comhshaol) na Roinne an 
tuarascáil ar Scagadh le haghaidh Measúnacht Iomchuí (Tab 03) i mí na Samhna 2022, inar thángthas ar an gconclúid gur dócha go 
mbeadh éifeachtaí suntasacha ann mar thoradh ar an tionscadal seo, ina n-aonar nó i gcomhar le pleananna agus tionscadail eile, ar 
chuspóirí caomhnaithe 
Ní féidir láithreáin Eorpacha a eisiamh agus dá bhrí sin tá Gá le Measúnú Iomchuí. 

 
 

Breithiúnas ar an Scagadh le haghaidh Measúnacht Iomchuí: 
 

Ghlac an tAire leis an tuarascáil ar Scagadh le haghaidh Mheasúnacht Iomchuí agus ghlac sé cinneadh go raibh Gá le Measúnacht 

Iomchuí (féach HLG 00527-22 (cloud.gov.ie) 
 

 
Measúnacht Iomchuí 

 
Rinne Comhairleoir Mara (Comhshaol) na Roinne Measúnacht Iomchuí i mí Lúnasa 2023. I gconclúid Thuarascáil MI (Táb 04) 
aithníodh bearta chun maolú a dhéanamh ar na héifeachtaí suntasacha is dóigh a bheidh ann agus cuireadh na bearta sin san áireamh 
mar choinníollacha ceadúnais. Meastar má chloítear go docht leis na bearta seo gur leor sin mar mhaolú cuí chun éifeachtaí 
suntasacha ar chuspóirí caomhnaithe aon láithreáin Eorpaigh a sheachaint. Dá bhrí sin, cinntear nach ndéanfaidh an tionscadal atá 
beartaithe, ina aonar nó i gcomhar le tionscadail eile, dochar do shláine aon Láithreáin Eorpaigh. 

 
 

Breithiúnas maidir leis an Measúnacht Iomchuí: 
 

Tar éis athbhreithniú a dhéanamh ar ábhair uile an iarratais, d'aontaigh an tAire le hOifigeach Molta na Roinne glacadh leis na 
conclúidí maidir leis an Measúnacht Iomchuí agus ghlac sé leo. Shínigh an tAire Aighneacht an Bhreithiúnais MI (Measúnacht 
Iomchuí) ar an 21/08/2023 (Táb 17) 

 

(féach Breithiúnas na Measúnachta Iomchuí ar Iarratas ar Cheadúnas Urthrá FS007161 Fuinneamh Sceirde Teoranta (FST) le haghaidh 

Imscrúduithe Láithreáin ar an limistéar eagair eischósta ag Carraigeacha an Sceirde, Co. na Gaillimhe) 
 

 
Measúnú Riosca d'Iarscríbhinn IV: 

 

Tháinig Comhairleoir Mara (Comhshaol) na Roinne ar an gconclúid faoin méid seo a leanas ina Thuarascáil Comhshaoil (Táb 05): 
 

Airteagal 12 de Threoir (92/43/CEE) (arna leasú) (An Treoir maidir le Gnáthóga): Rinne an t-iarratasóir Measúnú Riosca do speicis 

Iarscríbhinn IV ar dócha go dtarlóidh siad in uiscí na hÉireann. Tugtar le fios sa tuarascáil go ndéanfar gach suirbhé muirí de réir an 

mhaolaithe agus na dtreoirlínte atá curtha ar fáil sa ‘Treoir chun an Riosca do Mhamaigh Mhuirí ó Fhoinsí Fuaime de dhéantús an 

Duine in Uiscí na hÉireann a Bhainistiú’ (DAHG, 2014). Is é conclúid na tuarascála nach mbeidh drochthionchar ag na gníomhaíochtaí 

imscrúdaithe láithreáin atá beartaithe ar stádas caomhnaithe na speiceas aitheanta d'Iarscríbhinn IV ar fud a raon nádúrtha. 

 

 
Bainistíocht eastáit 

 

Glactar leis go bhfuil gach Urthrá faoi úinéireacht stáit mura gcruthaítear a mhalairt. Sa chás seo ní fios aon éilimh bhunaithe a 

bheith ann maidir le húinéireacht phríobháideach ar an Urthrá ag an suíomh seo. Faoi réir gan aon éileamh ar úinéireacht 

phríobháideach a eascraíonn as an bpróiseas iarratais agus comhairliúcháin phoiblí, tá an Urthrá atá mar ábhar don iarratas seo 

faoi úinéireacht an stáit. Tá feidhm ag Alt 3 den Acht Urthrá maidir leis an imscrúdú láithreáin atá beartaithe. Taispeántar an 

limistéar ceadúnais le haghaidh na n-oibreacha beartaithe ar an léarscáil seo a leanas a chuir an t-iarratasóir isteach: 
 

l Léarscáil Uimh: L100725-S00_Location_Foreshore.mxd, Dáta 6/04/2022 agus dar teideal ‘Figure 1 Rev 1 Foreshore Licence Map’ 
 

Ní bheidh aon tionchar buan ag an imscrúdú láithreáin ar úsáideoirí dlisteanacha eile ná ar shocruithe rochtana atá ann cheana féin. 

Úsáidfidh an t-iarratasóir an chuid sin den Urthrá, ábhar an iarratais chun na gcríoch atá leagtha amach san iarratas agus ní chun 

críocha ar bith eile. I gcás inarb ábhartha, déanfar an Urthrá agus an limistéar cladaigh tadhlach a thabhairt ar ais dá staid nádúrtha ar 

chríochnú na n-oibreacha chun sástacht na Roinne Tithíochta, Rialtais Áitiúil agus Oidhreachta 
 



 

 

 

Measúnacht Tionchair Timpeallachta Rialacháin MTT 

 

Moltar roinnt tollphoill mar chuid den ghníomhaíocht seo chun coinníollacha na hithreach sa limistéar suirbhéireachta a fháil amach. Tá 

an tionscadal atá beartaithe le haghaidh suirbhéireacht láithreáin lena n-áirítear tollphoill chun oiriúnacht na gcoinníollacha leaba 

fomhuirí a thástáil. Ní thagann an ghníomhaíocht sin, atá chun cobhsaíocht ithreach a fhionnadh, faoi na haicmí a shainítear faoi 

Iarscríbhinn I nó Iarscríbhinn II den Treoir MTT agus tugtar i gcrích í bunaithe ar an tuarascáil dá dtagraítear agus ar na forbairtí a 

leagtar amach in Iarscríbhinní na Treorach MTT nach bhfuil gá le TMTT. Tá an fhoirm réamhscagtha MTT comhlánaithe ag Comhairleoir 

Mara (Comhshaol) na Roinne ceangailte ag (Táb 06). 
 

Ní thagann an tionscadal atá beartaithe faoi na haicmí a shainítear faoi Iarscríbhinn I nó Iarscríbhinn II den Treoir MTT agus dá 
bhrí sin ní theastaíonn Tuarascáil ar Mheasúnacht Tionchair Timpeallachta (TMTT). Tá Réamhscrúdú do dhoiciméad MTT 
curtha i gcrích ag Comhairleoirí Mara na Roinne mar chuid dá n-oibleagáidí faoin Treoir MTT, cuirtear i gcrích é tar éis 
cinneadh a dhéanamh ar an bhfaisnéis nach bhfuil gá le TMTT 

 
 

An Creat Náisiúnta um Pleanáil Mhuirí (CNPM) 
 

Is plean náisiúnta é an Creat Náisiúnta um Pleanáil Mhuirí (CNPM) do limistéar muirí na hÉireann lena n-áirítear an Urthrá. Leagtar 
amach ann, thar thréimhse 20 bliain, conas is mian linn ár limistéar muirí a úsáid, a chosaint agus taitneamh a bhaint as. Tá an CNPM 
ar bharr ordlathas na bpleananna agus na mbeartas earnála don limistéar muirí agus cuireann sé creat comhleanúnach ar fáil inar 
féidir na beartais agus na cuspóirí earnála sin a bhaint amach. Ní mór do gach cinneadh maidir le hiarratais aonair a chinntear faoin 
Acht Urthrá, cuspóirí an phlean a dhaingniú agus a bheith comhsheasmhach leo, cosúil leis an gcaoi a bhfuil pleananna trastíre mar 
chuid den uirlis chinnteoireachta sa phróiseas pleanála ar thalamh. Tacaítear le cuspóirí CNPM le beartais shonracha a chuireann 
fachtóirí in iúl a d'fhéadfadh a bheith mar chuid de chinneadh oibiachtúil. 

 

Tar éis athbhreithniú agus measúnú a dhéanamh ar an bhfaisnéis ar chomhad don iarratas seo chun Imscrúdú Láithreáin ORE 

(Fuinneamh In-athnuaite Amach ón gCósta) a dhéanamh i gcoinne chuspóirí an CNPM, bhí an CGCM sásta nach ngníomhaíonn na 

hoibreacha beartaithe go suntasach i gcoinne aon chuspóra laistigh den CNPM. Ina theannta sin, tá an tionscadal ailínithe agus 

daingnítear príomhchuspóirí earnála/gníomhaíochta lena n-áirítear Fuinneamh – Fuinneamh In-athnuaite eischósta. Tá tábhacht ar 

leith ag baint le Beartas ORE 2 toisc go mbaineann an t-iarratas seo le ‘Tionscadal Ábhartha’ mar atá ainmnithe faoin bPrótacal 

Aistrithe. Meastar go bhfuil Imscrúdú Láithreáin ORE ailínithe leis na cuspóirí atá leagtha amach sa CNPM agus go mbaineann sé 

amach iad. 
 

Leis an bPlean um Ghníomhú ar son na hAeráide, moltar d'Éirinn 5GW d'acmhainn ghaoithe eischósta a shuiteáil inár limistéar muirí 

faoi 2030, agus tugtar isteach cuspóir nua, go bhfaighfear suas le 80% dár leictreachas ó fhoinsí in-athnuaite faoin mbliain chéanna. 

Chomh maith lenár sciar fuinnimh in-athnuaite a mhéadú, tacóidh na spriocanna seo lenár ngealltanais maidir le hastaíochtaí carbóin 

a laghdú, na méaduithe a bhfuiltear ag súil leo ar an éileamh ar leictreachas intíre a chomhlíonadh agus slándáil an tsoláthair 

leictreachais a mhéadú. 

 

 
Leas an Phobail 

 
Deirtear in Alt 2 agus 3 d'Acht Imeall Trágha 1933, arna leasú, gur féidir léas nó ceadúnas urthrá stáit a dheonú “Más rud é, i dtuairim 
an Aire, gurb é leas an phobail é”. Ós rud é gur acmhainn náisiúnta agus taitneamhacht phoiblí atá finideach agus luachmhar é urthrá, 
tá sé tábhachtach go ndéanfaí measúnú iomlán ar gach plean agus tionscadal chun a chinntiú, má thoilítear leis, gur úsáid 
inbhuanaithe agus iomchuí í an acmhainn fhinideach agus luachmhar sin. Tar éis cíoradh agus measúnú a dhéanamh ar na 
saincheisteanna ábhartha a bhaineann leis an imscrúdú láithreáin atá beartaithe, agus é á thabhairt faoi deara gur acmhainn 
fhinideach é urthrá an stáit nach mór a úsáid go hinbhuanaithe, bhí an CGCM sásta go bhfuil na hoibreacha beartaithe ar mhaithe le 
Leas an Phobail. 

 
 

An Coiste Grinnfhiosrúcháin um Cheadúnais Mhuirí (CGCM) 
 

Tá an t-iarratas seo ann chun obair shuirbhéireachta láithreáin a dhéanamh chun bonn eolais a chur faoi fhorbairt eagar gaoithe 

eischósta amach anseo. Meastar go bhfuil gá leis an ngníomhaíocht suirbhéireachta láithreáin seo chun bonn eolais a chur faoi 

iarratas ar eagar gaoithe eischósta, sa limistéar ginearálta atá leagtha amach ar na léarscáileanna a cuireadh isteach. Tugtar faoi deara 

freisin gur tionscadal é an t-eagar beartaithe seo a shásaíonn an sainmhíniú ar úsáid mhuirí ábhartha faoin Acht um Pleanáil Limistéir 

Mhuirí agus tugadh ardtosaíocht dá dhul chun cinn tríd an bpróiseas toilithe éagsúla. 
 

Rinneadh aighneachtaí ón bpobal agus ó na comhlachtaí forordaithe a mheas agus freagra a thabhairt orthu trí choinníollacha molta a 

ghabhann leo. Go háirithe, rinneadh cíoradh ar na saincheisteanna a ardaíodh trí aighneachtaí mar chuid den tuarascáil seo ach freisin 

mar chuid de na tuarascálacha measúnaithe comhshaoil, agus is ionann iad go léir agus measúnú foriomlán ar an iarratas beartaithe 

seo. 
 

Tá cíoradh suntasach iomchuí déanta ar chúrsaí comhshaoil a léirítear sa tuarascáil seo. Bhí na tuarascálacha tacaíochta 

comhshaoil mar chuid den mheasúnú seo. Cuireadh comhcheangal éifeachtaí san áireamh. 



 

Gné thábhachtach de bheartas fuinnimh an Rialtais is ea forbairtí gaoithe eischósta a fhorbairt, rud ar cuireadh leis sa chreat slándála 

fuinnimh a foilsíodh le déanaí. Tá sé riachtanach agus cuí go ndéanfaí obair shuirbhéireachta chun todhchaí an láithreáin a mholadh i 

dteicneolaíochtaí suímh atá sábháilte ó thaobh geoiteicniúil de. Is gníomhaíocht den sórt sin é an t-iarratas seo agus meastar go 

bhfuil sé riachtanach agus cuí. 
 

Meastar dá gcuirfí san áireamh iomlán na ndoiciméad ar chomhad agus faoi réir chomhlíonadh na gcoinníollacha sonracha atá 

leagtha amach thíos nach ndéanfadh na hoibreacha atá beartaithe dochar don Iascaireacht, don Loingseoireacht ná don 

Chomhshaol. 
 

Dá bhrí sin, moltar go n-eiseoidh an tAire Ceadúnas Urthrá do na gníomhaíochtaí imscrúdaithe láithreáin atá beartaithe mar atá leagtha 

amach san iarratas, faoi réir na gcoinníollacha mar atá leagtha amach thíos. 

 
Dá bhrí sin, molann an CGCM go ndeonófaí an tAire ceadúnas urthrá don fhorbairt bheartaithe seo, ag féachaint d'iomlán na 

ndoiciméad ar chomhad a bhaineann leis an bhforbairt bheartaithe seo, faoi réir na gcoinníollacha molta (Táb 16). Tá Tuarascáil 

CGCM ceangailte ag (Táb 15). 
 

 
Rinne an CGCM cíoradh ar na doiciméid seo a leanas a cuireadh isteach: 

Rinneadh na doiciméid seo a leanas a mheas agus a chíoradh: 

Foirm iarratais 
 

Léarscáil den Cheadúnas Urthrá 
 

Tuairimí an Chomhairliúcháin Phoiblí agus 

freagraí iarratasóra ar Thuarascáil Scagadh le 

haghaidh Measúnacht Iomchuí MTT ar 

Thuairimí an Chomhairliúcháin Phoiblí réamh-

scagadh 

Ráiteas Tionchair Natura 
 

Ráiteas Tionchair Nuashonraithe Natura 
 

Measúnú Riosca ar Speicis Iarscríbhinn IV 
 

Measúnú Comhlíontachta ar Bheartas an Chreata Náisiúnta um Pleanáil Mhuirí 
 

Tuarascáil Chomhshaoil Chéim an Scagtha 
 

Cinneadh maidir le Scagadh le haghaidh Measúnacht Iomchuí 
 

Tuarascáil um Measúnú agus Cinntí Comhshaoil 
 

 
Comhaontaithe an Iarratasóra 

 

 
D'aontaigh an tIarratasóir leis na coinníollacha molta atá ceangailte ag (Táb 16), a nascfar leis an gceadúnas má dheonaítear é. 

 

 
Cúinsí Airgeadais 

 

Tá sé aontaithe ag Fuinneamh Sceirde Teoranta (FST) táille aonuaire €  
 

  



 
Fógra faoi Chinneadh Aireachta 

 
Má dheonaíonn an tAire ceadú, cuirfear Fuinneamh Sceirde Teoranta (FST) ar an eolas dá réir, eiseofar ceadúnas cuí lena 
fhorghníomhú, agus foilseofar Fógra Cinnidh maidir leis an gcinneadh (na cúiseanna san áireamh) ar shuíomh gréasáin na Roinne. 

 

 
 

Tabharfar aghaidh san Fhógra Cinnidh ar na nithe seo a leanas: 
 

Toradh chinneadh an Aire ar an iarratas. 
 

Na príomhchúiseanna agus na príomhcheisteanna a bhaineann le cinneadh an Aire. 
 

 
l Tá ráiteas go bhfuil na doiciméid ábhartha ar fad ar a bhfuil an cinneadh bunaithe ar fáil lena n-iniúchadh ar shuíomh gréasáin 

na Roinne seo agus in oifig Loch Garman na Roinne 

 

l Deimhniú go bhfuil nós imeachta athbhreithnithe ar fáil os comhair na hArd-Chúirte trínar féidir agóid a dhéanamh i gcoinne 

dhlíthiúlacht shubstainteach nó nós imeachta chinneadh an Aire, mar aon le faisnéis phraiticiúil faoin nós imeachta 

athbhreithnithe. 
 

Curtha isteach le ceadú agus le síniú 
 
 
 

Aighneachtaí a bhaineann leis 
 

HLG 00527 -22: Scagadh do Chinneadh Measúnacht Iomchuí ar Iarratas ar Cheadúnas Urthrá FS007161 Fuinneamh Sceirde Teoranta 

(FST) le haghaidh Imscrúduithe Suímh ar an limistéar eagair eischósta ag Carraigeacha an Sceirde, Co. na Gaillimhe 
 

HLG 00453 -23: Cinneadh Measúnachta Iomchuí ar Iarratas ar Cheadúnas Urthrá FS007161 Fuinneamh Sceirde Teoranta (FST) le 

haghaidh Imscrúduithe Láithreáin ar an limistéar eagair eischósta ag Carraigeacha an Sceirde, Co. na Gaillimhe 

 

Sonraí Úsáideora 

